
HAHU HO MOTIVASAUN NO KRESIMENTU

HAKBI’IT NASAUN HO SERVISU! LORON IDA, SERVISU IDA, BA
EMA IDA IDAK!

AMI NIA
PROPÓSITU
Ida-ne'e maka ami-nia
viajen, no hamutuk, ita
sei hamriik. 

Ami iha kompromisu atu
fó kbiit ba ema sira
liuhosi kria oportunidade
sira ne'ebé signifikativu
ne'ebé lori mudansa ba
tempu ne'ebé naruk. 

Ami nia objetivu maka
atu harii futuru ida
ne'ebé di'ak liu no
prósperu liu ba ami nia
nasaun.

- Husi Konnekto nia Ekipa ba Komunikasaun

Ita hahú loron foun no faze foun ida-ne’e, ita hotu hetan
oportunidade atu tau matan ba dalan foun ne’ebé ita hili.
Motivasaun la’ós de’it sentimentu ida ne’ebé mosu iha momentu
balu, maibé forsa ida ne’ebé halo ita kontinua la’o nafatin, maski
hasoru dezafiu sira.
Kresimentu mosu bainhira ita hakarak aprende, muda, no sai
versaun di’ak liu hosi ita rasik. Iha tempu ne’e, importante atu
tau metas klaru, fo valor ba prosesu, no aprende hosi
esperiénsia sira—di’ak ka la di’ak.
Ita mos tenki akredita katak kresimentu komesa hosi hanoin
di’ak, kolaborasaun, no kompromisu atu hari’i futuru ne’ebé di’ak
liu. 
Ho motivasaun no mentalidade kresimentu, ita bele transforma
ideia sira sai aksaun, no aksaun sira sai rezultadu ne’ebé iha
signifikadu.
Mai hahu loron ida foun ho espiritu foun, positivu, no vontade
atu kontinua hadia an. Kresimentu la’ós destinasaun ida—maibé
viajen ida ne’ebé ita bele hahu hamutuk.
Hahu ho motivasaun, krese ho koragem, no transforma futuru
ho ida foun!

Iha fulan ida-ne’e, Timor-Leste simu vizita espesiál
ida: Ró Biblioteka Hope, Biblioteka HOPE (House of
Peace Education) mak fatin edukasaun ne’ebé
importante iha Dili, ne’ebé fó asesu ba livru,
informasaun no oportunidade aprendizajen ba labarik,
jovem no komunidade. Biblioteka ida ne’e iha objetivu
atu promove literasia, edukasaun no dezenvolvimentu
komunidade, liu-liu ba sira ne’ebé iha limitasaun asesu
ba rekursu edukativu. Inisiativa ida ne’e lori livru no
koñesimentu ba komunidade, ho objetivu atu haburas
kultura lee no aprendizajen.
Ró Biblioteka Hope mak biblioteka flutuante ida ne’ebé
lori livru oioin—hahu hosi livru labarik to’o livru
edukasaun, dezenvolvimentu an, siénsia no kultura.
Naviu ne’e viaja ba nasaun barak atu fó asesu livru ba
ema hotu, liu-liu labarik no jovem sira.
Lee livru la’ós de’it kona-ba koñesimentu, maibé mos
kona-ba hanorin atu hanoin kritiku, aumenta
kreatividade, no prepara jerasaun foun ba futuru di’ak.
Presensa Ró Biblioteka Hope iha Timor-Leste mak
oportunidade ida atu hametin importánsia edukasaun
no aprendizajen kontínuo.
Ita konvida komunidade atu aproveita oportunidade
ida-ne’e—tama, haree, lee no apoia movimentu lee
livru ba dezenvolvimentu nasaun nian.
Hametin Edukasaun. Hametin Futuru.

RÓ BIBLIOTEKA HOPE: LOKE LIVRU
DALÁN BA FUTURU 

KOMPETISAUN DEZEÑU
ISTORIA TIMOR
- Husi Konnekto nia Ekipa ba Gamifikasaun

- Husi Konnekto nia Ekipa ba Komunikasaun

ANIVERSÁRIU SIRA IHA
FULAN JANEIRU
Fulan ne’e, ami hato’o Parabéns ba ita nia kolega
sira (Karik ita hasoru malu ho sira, hakuak sira
reprezenta ami nia naran)

FOKU BA TALENTU
- Husi Lian Konnekto Nia Ekipa

Noel Francisco A.Da Silva Pereira, Timorense,
Casual Driver iha Konnekto (Hahu iha 2025
até Agora)
Hahan Favoritu : Sate Naan Fahi
Mehi Fatin Feriadu Favoritu : Bali
Ema ne’ebe maka sai Inspirador : Ha’u-nia
Mama (Maria Ludovina)
Talentu ne’ebe mak ema seidauk hatene :
Joga bola Futsal
Lista ba mehi ne’ebe seidauk atinji: Sai Polisia
Moto ba Moris: “Ho pasiensia, hetan esperansa.” 
Ambisaun wainhira sei ki’ik : Polisia
Tempu livre Favoritu : Lao Pasiar 
Kór Favoritu : Metan
Kantór Favoritu : Tony Pereira
Favorite Football Player : Cristiano Ronaldo

Iha fulan ida ne’e mai ita kuñese oituan
kona ba Maun Noel Pereira (Maun Noel)


